
ᑐᓂᔭᐅᔪᖅ  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
 

ᑐᑭᓯᒋᐊᕈᑎᒃᓴᑦ:     ᐃᓱᒪᓕᐅᕈᑎᑦ: X 

 

ᐱᔾᔪᑖ:   ᑐᓂᔭᐅᒃᑲᓐᓂᖅᑐᖅ ᑎᑎᕋᐅᖅᑕᐅᒋᐊᕐᖓᖅᑐᖅ ᓄᓇᕗᒻᒥ ᓇᓄᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᓄᑦ 
ᐱᕙᒌᔭᖅᑕᐅᔪᖅ  

 
ᐱᓕᕆᐊᖑᓯᒪᔪᑦ   

ᐱᕙᓪᓕᐊᑎᑕᐅᑎᓪᓗᒍ ᑎᑎᕋᖅᑕᐅᒋᐊᕐᖓᖅᑐᖅ ᓇᓄᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᓄᑦ ᐱᕙᒌᔭᖅᑕᐅᔪᖅ (ᐱᕙᒌᔭᐅᑦ, 
ᐃᓚᓕᐅᑎᓯᒪᔪᖅ 1) ᐱᓕᕆᔨᐅᖃᑎᒌᑦ ᐱᓕᕆᐊᒃᓴᖅᑖᖅᑎᑕᐅᓚᐅᖅᐳᑦ ᐱᕙᓪᓕᐊᑎᑦᑎᖁᔭᐅᓪᓗᑎᒃ ᐊᓯᔾᔨᖁᔭᐅᓪᓗᓂ 
ᑐᑭᓯᐅᒪᖃᑎᒌᖕᓂᕐᒧᑦ ᑎᑎᕋᖅᓯᒪᔪᑦ (MOU). ᐱᓕᕆᔨᐅᖃᑎᒌᑦ ᓴᖅᑭᑦᑎᓇᓱᒃᐸᓪᓕᐊᓚᐅᖅᐳᑦ ᐃᓱᒫᓘᑎᒋᔭᐅᔪᓂᒃ 
ᑐᑭᓯᐅᒪᖃᑎᒌᖕᓂᕐᒧᑦ ᑎᑎᕋᖅᓯᒪᔪᖁᑎᒋᔭᐅᔪᓄᑦ ᖃᐅᔨᒪᔭᐅᖁᓪᓗᒍᓗ ᑖᒃᑯᐊ ᐱᕙᒌᔭᖅᑕᐅᔪᑦ ᒪᓕᖕᓂᖏᓐᓂᒃ 
ᑭᒡᒐᖅᑐᐃᕕᒋᔭᐅᔪᓄᑦ ᐱᔾᔪᑎᒋᓪᓗᒋᑦ ᓇᓄᐃᑦ. ᖃᓄᑐᐃᓐᓇᖅ, ᓇᓄᐃᑦ ᖃᓄᐃᙱᑦᑐᐊᓗᐃᑦ ᐅᓄᖅᓯᕚᓪᓕᖅᓯᒪᓕᖅᖢᑎᒡᓗ 
1960−ᖏᓐᓂ ᐊᒻᒪ 1970−ᖏᓐᓂ ᐅᓄᕐᓂᖅᓴᐅᓕᖅᑐᑦ. ᐃᓄᐃᑦ ᐊᑦᑕᕐᓇᖅᑐᒦᑎᑦᑕᐃᓕᒪᓪᓗᒋᑦ ᐃᓱᒫᓗᖕᓇᖅᓯᕙᓪᓕᐊᖏᓐᓇᕐᒪᑦ 
ᓇᓄᐃᑦ ᐅᓄᖅᓯᕚᓪᓕᖅᓯᒪᓕᕐᓂᖏᑦ ᐱᔾᔪᑕᐅᓪᓗᑎᒃ ᐊᒻᒪ / ᐅᕝᕙᓘᓐᓃᑦ ᐊᓯᔾᔨᖅᓯᒪᓕᕐᓂᖏᓐᓂᒃ ᓇᓄᐃᑦ ᓇᓃᓐᓂᕆᕙᒃᑕᖏᑦ 
ᐅᓄᕐᓂᕆᔭᖏᓪᓗ.  

ᓇᓄᕐᓂᒃ ᐊᐅᓚᑦᑎᓂᕐᒧᑦ ᐱᕙᒌᔭᕈᑎ ᑕᑯᒃᓴᐅᑎᑦᑎᔭᕆᐊᖃᕐᒪᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᒻᒪ ᐃᓱᒫᓘᑎᒋᔭᖏᓐᓂᒃ. 
ᐃᑲᔪᖅᓱᐃᔭᕆᐊᖃᕐᒪᑦ ᖃᐅᔨᒪᓇᕐᓗᓂᓗ ᐃᓄᐃᑦ ᐃᓚᐅᑦᑎᐊᕐᓗᑎᒃ ᓇᓄᕐᓂᒃ ᐊᐅᓚᑦᑎᔨᐅᖃᑕᐅᓂᐊᖅᑎᓪᓗᒋᑦ ᐊᒻᒪ 
ᓄᖑᕋᐃᓗᐊᖅᑕᐃᓕᒪᓂᐊᖅᑎᓪᓗᒋᑦ.  

ᓄᑖᖑᓪᓗᓂ ᑎᑎᕋᖅᑕᐅᒋᐊᕐᖓᖅᑐᖅ ᑕᑯᒃᓴᐅᑎᑦᑎᑦᑎᐊᕐᓂᖅᓴᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᑲᔫᑎᖃᕐᓂᖅᓴᐅᓪᓗᓂᓗ 
ᓄᓇᕗᒥᐅᓄᑦ.  

 

ᒫᓐᓇ ᖃᓄᐃᓕᖓᓂᖓ  

ᐊᕙᑎᓕᕆᔨᒃᑯᑦ (DOE) ᐃᓚᓕᐅᔾᔨᓯᒪᓕᖅᑐᑦ ᖃᔅᓯᑲᓪᓚᖕᓂᒃ ᐅᖃᐅᓯᐅᓚᐅᑐᓂᒃ ᓄᓇᕗᒻᒥ  ᐆᒪᔪᓕᕆᔨᕐᔪᐊᒃᑯᑦ (NWMB) 
ᐃᓄᓕᒫᓂᒃ ᑲᑎᒪᑎᑦᑎᑲᑕᒃᑎᓪᓗᒋᑦ (ᓯᑎᐱᕆ – ᐅᑐᐱᕆ 2015) ᑎᑎᕋᖅᑕᐅᒋᐊᕐᖓᑦᑐᖅ ᐱᕙᒌᔭᕈᑎᓄᒧᑦ 
ᑎᑎᕋᖅᑕᐅᓚᐅᖅᑐᓂᒃ, ᑎᑎᕋᖅᑕᐅᓯᒪᔪᓄᑦ ᐱᐅᓯᕚᓪᓕᕈᑎᓯᒪᔪᖅ.  ᕿᒥᕐᕈᓪᓗᒋᑦ ᐅᖃᐅᓯᐅᓚᐅᖅᑐᑦ, ᐊᕙᑎᓕᕆᔨᒃᑯᑦ 
ᐃᓱᒪᓕᐅᕆᓚᐅᖅᐳᑦ ᑕᐃᒃᑯᐊ ᑐᑯᓴᖅᑕᐅᓚᐅᖅᑐᑦ ᐅᖃᐅᓯᐅᓚᐅᖅᑐᓪᓗ ᓄᓇᓕᖕᓂ ᐊᒻᒪ ᐊᖑᓇᓱᒃᑐᓕᕆᔨᒃᑯᓐᓂ ᐃᓄᐃᑦ 
ᑐᓴᕋᓱᒡᕕᐅᑎᓪᓗᒋᑦ. ᐊᔪᕐᓇᙱᑦᑕᕌᖓᑦ, ᐊᒃᓱᕉᑕᐅᓪᓗᑎᒃ ᐋᖅᑭᒋᐊᖅᑕᐅᑦᑎᐊᒃᑲᓐᓂᕋᓱᖃᑦᑕᓚᐅᖅᐳᑦ ᐅᖃᐅᓯᖅᑕᖏᑦ 
ᐅᕝᕙᓘᓐᓃᑦ ᑐᑭᓯᓇᕐᓂᖅᓴᐅᓕᕐᓗᒋᑦ ᐋᖅᑭᒃᑕᐅᓇᓱᒃᐸᒃᖢᑎᒃ ᐱᔾᔪᑕᐅᔪᖅ ᓴᖅᑭᑕᐅᑦᑎᐊᕋᓱᒃᖢᓂ.   

 
ᑐᓴᕋᓱᖕᓃᑦ  

ᑐᓴᕋᒃᑕᐅᓪᓗᐊᑕᓚᐅᖅᑐᑦ ᐊᒻᒪ ᓇᐃᒡᓕᒋᐊᖅᓯᒪᔪᑦ ᓴᖅᑭᑕᐅᓚᐅᖅᐳᑦ ᑎᑎᕋᖅᑕᐅᓪᓚᑦᑖᖅᓯᒪᔪᑦ ᐊᕙᑎᓕᕆᔨᒃᑯᓐᓄᑦ 
ᑐᓐᓂᖅᑯᑕᐅᓪᓗᑎᒃ. ᐊᓯᒃᑲᓐᓂᖏᓐᓂᒃ ᑐᓴᕋᓱᖃᑦᑕᓚᐅᕆᕗᑦ ᕿᒥᕐᕈᔭᐅᕌᓂᒃᓯᒪᓴᓕᖅᑎᓪᓗᒋᑦ ᑎᑎᕋᖅᑕᐅᒋᐊᕐᖓᖅᓯᒪᔪᑦ 



ᓴᖅᑭᑕᐅᖁᓪᓗᒋᑦ ᐅᖃᐅᓯᖃᑦᑕᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᑎᑦᑎᑲᑕᒃᑎᓪᓗᒋᑦ ᐃᓄᓕᒫᓂᒃ. ᑖᒃᑯᐊ 
ᑐᓴᕋᓱᑲᑕᓚᐅᖅᐳᑦ ᐅᑐᐱᕆ ᐊᒻᒪ ᓄᕕᐱᕆ−ᒥ 2016-ᖑᑎᓪᓗᒍ.  ᐊᕙᑎᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ ᕿᒥᕐᕈᐊᓂᒃᓯᒪᔪᓂᒃ 
ᑎᑎᕋᖅᑕᐅᒋᐊᕐᖓᖅᑐᓂᒃ ᐱᕙᒌᔭᕈᑎᓂᒃ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᓄᑦ (RWO's) ᐊᕐᕌᒍᓕᒫᖅᓯᐅᒻᒥᒃ 
ᑲᑎᒪᑎᓪᓗᒋᑦ, ᐊᒻᒪᓗ ᓄᓇᕗᒻᒥ ᐃᓄᐃᑦ  ᐆᒪᔪᓕᕆᔨᒃᑯᖏᑦ ᐊᒻᒪ ᐊᕙᑎᓕᕆᔨᒃᑯᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ 
(NIWEAC) ᐅᑭᐊᒃᓵᖑᓵᓚᐅᖅᑐᖅ ᑲᑎᒪᑎᓪᓗᒋᑦ. ᓄᓇᕗᒻᒥ ᐃᓄᐃᑦ  ᐆᒪᔪᓕᕆᔨᒃᑯᖏᑦ ᐊᒻᒪ ᐊᕙᑎᓕᕆᔨᒃᑯᑦ 
ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐱᓕᕆᑦᑎᐊᖅᑐᒻᒪᕆᐊᓘᓚᐅᖅᑐᑦ ᐱᕙᓪᓕᐊᑎᑦᑎᑎᓪᓗᒋᑦ ᑎᑎᕋᖅᑕᐅᒋᐊᕐᖓᖅᑐᒥᒃ 
2014-ᓕᓴᕐᒥᒃ. ᑐᓴᕋᓱᒃᑕᐅᓚᐅᖅᑐᑦ ᓇᐃᒡᓕᒋᐊᖅᓯᒪᔪᑦ ᑲᑎᒪᔾᔪᑕᐅᓚᐅᖅᑐᑦ ᐃᓚᓕᐅᑎᓯᒪᔪᑦ ᐃᓚᓕᐅᑎᓯᒪᔪᓂᒃ 2 
ᑖᒃᑯᓇᓂ ᑎᑎᕋᖅᓯᒪᔪᓂᒃ. ᒫᓐᓇ ᑎᑎᕋᖅᑕᐅᒋᐊᕐᖓᖅᑐᖅ ᓄᓇᕗᒻᒥ ᓇᓄᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᓄᑦ 
ᐱᕙᒌᔭᖅᑕᐅᔪᖅ ᑕᑯᒃᓴᐅᑎᑦᑎᕗᖅ ᐅᖃᐅᓯᐅᖃᑦᑕᓚᐅᖅᑐᓂᒃ ᑲᑎᒪᑲᑕᒃᑎᓪᓗᒋᑦ.  

ᐊᕙᑎᓕᕆᔨᒃᑯᑦ ᖃᐅᔨᓇᓱᓚᐅᕆᕗᑦ ᐊᐃᑉᐸᖓᓂ ᕿᒥᕐᕈᔭᐅᒃᑲᓐᓂᖅᖢᓂ ᑎᑎᕋᖅᑕᐅᒋᐊᕐᖓᖅᖢᓂ 
ᐱᕙᒌᔭᖅᑕᐅᓚᐅᖅᑐᖅ ᐊᕙᑎᓕᕆᔨᕐᔪᐊᒃᑯᓐᓂ ᐊᒻᒪ ᓯᓚ ᐊᓯᔾᔨᖅᐸᓪᓕᐊᔪᒧᑦ ᑲᑎᒪᔩᑦ ᑲᓇᑕᒥ (ECCC) 
ᑭᐅᔾᔪᑕᐅᖃᑦᑕᓚᐅᖅᑐᓪᓗ ᐃᓚᓕᐅᔾᔭᐅᓚᐅᖅᖢᑎᒃ, ᑖᒃᑯᐊ ᐊᕙᑎᓕᕆᔨᕐᔪᐊᒃᑯᑦ ᐊᒻᒪ ᓯᓚ ᐊᓯᔾᔨᖅᐸᓪᓕᐊᔪᒧᑦ ᑲᑎᒪᔩᑦ 
ᑲᓇᑕᒥ ᐅᖃᐅᓯᒃᓴᖃᕐᓂᖅᐹᖑᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓄᓕᒫᓂᒃ ᑲᑎᒪᑎᑦᑎᑲᑕᒃᑎᓪᓗᒋᑦ. 
ᐊᕙᑎᓕᕆᔨᕐᔪᐊᒃᑯᑦ ᐊᒻᒪ ᓯᓚ ᐊᓯᔾᔨᖅᐸᓪᓕᐊᔪᒧᑦ ᑲᑎᒪᔩᑦ ᑲᓇᑕᒥ ᐅᖃᐅᓯᒃᓴᕆᓚᐅᖅᑕᖏᑦ 
ᐊᒃᑐᐊᓂᖃᑦᑎᐊᖃᑦᑕᓚᐅᕆᓪᓗᑎᒃ ᐊᓯᖏᓐᓄᑦ ᕿᒥᕐᕈᔭᐅᔪᓄᑦ, ᐱᓗᐊᖅᑐᒥᒃ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᓐᓄᑦ ᐊᒻᒪ 
ᓄᓇᕐᔪᐊᕐᒥ ᐆᒪᔪᓕᕆᔨᒃᑯᑦ ᑮᓇᐅᔭᖏᓐᓄᑦ. ᑖᓐᓇ ᐊᐃᑉᐸᖓ ᐊᕙᑎᓕᕆᔨᕐᔪᐊᒃᑯᑦ ᐊᒻᒪ ᓯᓚ ᐊᓯᔾᔨᖅᐸᓪᓕᐊᔪᒧᑦ ᑲᑎᒪᔩᑦ 
ᑲᓇᑕᒥ ᕿᒥᕐᕈᔭᐅᓚᐅᖅᑐᖅ ᐋᖅᑭᒋᐊᕈᑕᐅᒃᑲᓐᓂᓚᐅᕆᓪᓗᓂ ᑐᑭᓯᓇᖅᓯᑎᑕᐅᒋᐊᓪᓚᒐᓱᒃᖢᓂ ᐅᖃᐅᓯᖅᑕᖅ 
ᑎᑎᕋᖅᑕᐅᒋᐊᕐᖓᖅᑐᑦ ᐱᕙᒌᔭᖅᑕᐅᔪᒥᒃ.  

 
ᐊᑐᓕᖁᔭᐅᔪᖅ 

ᐊᕙᑎᓕᕆᔨᒃᑯᑦ ᐊᑐᓕᖁᔨᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖁᓪᓗᒋᑦ ᐋᖅᑭᒋᐊᖅᓯᒪᔪᓂᒃ ᓄᓇᕗᒻᒥ 
ᓇᓄᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᓄᑦ ᐱᒋᕙᒌᔭᖅᑕᐅᔪᒥᒃ.  

 

 
ᐃᓚᓕᐅᑎᓯᒪᔪᑦ  
1) ᑎᑎᕋᖅᑕᐅᒋᐊᕐᖓᖅᑐᖅ ᓇᓄᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᓄᑦ ᐱᕙᒌᔭᕈᑎ  
2) ᑐᓴᕋᓱᖕᓂᐅᓚᐅᖅᑐᑦ ᓇᐃᒡᓕᒋᐊᖅᓯᒪᔪᑦ  

